
Shrikrishna Dattavarashtakam

ಶ್ರೀಕೃಷ್ಣದತ್ತವರಾಷ್ಟಕಂ

ಮುನೀಂದ್ರಾಣಾಂ ಚೇತೀವಿಷಯಮಮಲಂ ಕಂಜನಯನಂ
ದಯಾಸಿಂಧುಂ ಶೌರಿಂ ಸ್ವಮನಸಿ ನಿಧಾಯಾಮರತರುಂ .

ವದಾಮ್ಯಾದೌ ಬುದ್ಧೇರಭಿಲಷಿತಮೇನಂ ಮಪುಧುರೀ-
ನಿವಾಸೀ ಕೃಷ್ಣಾಖ್ಯಾ ರುಚಿದಮಿಹ ನಾಮೈಕಶರಣಃ .. 1..
ಶ್ರೀನಂದಾತ್ಮಜ ಭಕ್ತವತ್ಸಲ ಹರೇ ಮೇ ಪ್ರಾರ್ಥನಾಂ ತ್ವಂ ಶೃಣು
ಬ್ರಹ್ಮಾಂಡಾನಿ ಮುಖಾನಿ ಮೇ ಪ್ರತಿದಿನಂಯಾವಂತಿ ಲೋಮೇಷು ತೇ .

ಹೇ ಕೃಷ್ಣೇತಿ ವದಂತು ತಾಃ ಪ್ರತಿಮುಖಂ ತಾವಂತಿ ಜಿಹ್ವಾಂ ಮಮ
ಸ್ಯುರ್ಮೇ ದಾನಮಿದಂ ಹಿ ದೇಹಿ ಸ ತದಾ ಕೃಷ್ಣಸ್ತಥಾಽಸ್ತೂಕ್ತವಾನ್ .. 2..

ಅನ್ಯಾಂ ತಾಂ ಶೃಣು ಕೀರ್ತಿವಜ್ಜನಗತೇ ಶ್ರುತ್ವಾ ಚ ಪೂರ್ಣಂ ಕುರು
ಭಕ್ತಾನಾಂ ತ್ವಯಿಯಾವತೀ ತವ ವಿಭೋ ತ್ರೈಕಾಲಿಕಾನಾಂ ರುಚಿಃ .
ನಾಮ್ನೋ ವೈ ಯುವಯೋಃ ಸದಾ ಭವತು ಮೇ ಗಾನೇ ರುಚಿಸ್ತಾವತೀ
ತ್ವತ್ತೋಽನ್ಯತ್ರ ಮನಃ ಪ್ರಯಾತು ನ ತದಾ ಕೃಷ್ಣಸ್ತಥಾಽಸ್ತೂಕ್ತವಾನ್ .. 3..

ನೀರೌಘಾಃ ಪ್ರಲಯೇಯಥಾಯದುಪತೇ ವರ್ಧಂತಿ ಕೃಷ್ಣಾಮಿತಾಃ
ಪ್ರೀತಿರ್ವರ್ಧ್ತು ಮೇ ಮುಕುಂದ ಭವತಃ ಶ್ರೀಶಾಭಿಧಾನೇ ತಥಾ .

ಉತ್ಸಾಹೋ ಹೃದಿ ನಾಮತೇ ಯದಿ ಭವೇದ್ಗಾಯಂ ತು ರೋಮಾಣಿ ಮೇ
ಮಾರ್ಗೇ ಚಾಸನಗೋ ಜಪಾನ್ಯಹರಹಃ ಕೃಷ್ಣಸ್ತಥಾಽಸ್ತೂಕ್ತವಾನ್ .. 4..

ಅನ್ಯಾಽಮೇಸ್ತ್ಯಾಭಿಶಸ್ತ್ರಿಕಾ ಚಭಗವನ್ಪ್ರಾಣೇ ಗತೇ ಕಾಯತಃ (ಅನ್ಯಾಽಮೇಸ್ತ್ಯಾಭಿಪ್ರಾರ್ಥನಾ)
ಕೃಷ್ಣೇತಿ ತಿ ಪ್ರಸಭಂ ತ್ವತೀವ ಜಪತು ಪ್ರಾಣೈರ್ವಿಹಿನಾಸ್ತನುಃ .
ಭಿನ್ನಾ ಲೋಮಗಣಾಃ ಕದಾಚಿದಪಿತೇ ಕಾಯಂತು ಕೃಷ್ಣಂ ಶವಾ (ಗಾಯಂತು ಕೃಷ್ಣಂ)
ಬ್ರಹ್ಮಾಂಡೇಷು ಗತಾಶ್ಚ ಯೇಷು ಸಹ ತೈಃ ಕೃಷ್ಣಸ್ತಥಾಽಸ್ತೂಕ್ತವಾನ್ .. 5..

ಹೇ ಗೋವಿಂದ ಮಮಾಭಿಲಾಷಕಮಿಮಂ ದೇವಪ್ರಭೋ ಪೂರಯ
ಸ್ಥಾಸ್ನೂನಾಂ ಭುವನೇಷು ಸಂತಿ ವಿಜನೇ ಯಾವಂತಿ ಬೀಜಾನಿ ಚ .

ಅನ್ನಾದೇ ಪ್ರತಿ ತೇ ಜಪಾನಿ ಕವಲಂ ತಾವಂತಿ ನಾಮಾನ್ಯಹಂ
ಗಚ್ಛಾಮ್ಯಧ್ವನಿ ಯತ್ರ ಸಾಧ್ವಗನೃಭಿಃ ಕೃಷ್ಣಸ್ತಥಾಽಸ್ತೂಕ್ತವಾನ್ .. 6..

ಯಾಂಚಾ ಮೇಽಸ್ತಿ ತಥೈವ ನಿರ್ಜರಪತೇ ದಾಮೋದರಾಧೋಕ್ಷಜ
ಯತ್ರಾಹಂ ಚಯದಾ ಸ್ವಪಾನಿ ವರದ ತ್ವಂ ತತ್ರ ಮೇಽರ್ಥಂ ಜಪ .

ಶ್ರೀಕೃಷ್ಣದತ್ತವರಾಷ್ಟಕಂ

ಶ್ರೀರಾಧಾ ತ್ವಯಿ ತಜ್ಜಪೇಚ್ಛ್ರಮಯುತೇ ಮಾತೇವ ಹೃದ್ಯಂಕರೀ
ಮೇಽಖಂಡಃ ಸುಜಪೋ ಭವೇದಿತಿ ತದಾ ಕೃಷ್ಣಸ್ತಥಾಽಸ್ತೂಕ್ತವಾನ್ .. 7..

ಅನ್ಯಾಂ ಕೃಷ್ಣ ಶೃಣುಷ್ವ ದುರ್ಘಟಕರೀಂ ಮಾಯಾಪತೇ ಮೇಽರ್ಥನಾಂ
ತೇ ನಾಮಾನಿ ಜಪೇಯಮೇವ ಭುವನೇ ಯಾವಂತಿ ಭಾನಿ ಕ್ಷಣೇ . (ಭಾನಿ ಏವಂ
ನಕ್ಷತ್ರಾಣಿ)

ತೇ ನಾಮಸ್ಮರಣಂ ಕೃತಂ ಸುಮತಿಭಿರ್ಯಾವತ್ಕರಿಷ್ಯಂತಿ ಯೇ
ಪ್ರತ್ಯುಚ್ಛ್ವಾಸಮಥೋ ಸ್ಮರಾನಿ ತದಹಂ ಕೃಷ್ಣಸ್ತಥಾಽಸ್ತೂಕ್ತವಾನ್ .. 8..

ವಿಷ್ವಕ್ಸೇನ ವಿಧೋ ಶೃಣುಷ್ವ ಚರಮಂ ಶೌರೇ ಗುರೋ ಲಾಲಸಂ (ವಿಷ್ವಕ್ಸೇನ ಹರೇ)
ಕಾಂಕ್ಷೇದ್ಯಸ್ತವ ನಾಮ ವಾರಿಧಿಝಷಸ್ತ್ರೈಲೋಕ್ಯಮೋಕ್ಷಂಯದಾ .

ಕಾರ್ಯಂ ನೈವ ವಿಲಂಬನಂ ಚ ಭವತಾ ತಸ್ಮಾದ್ಬಹೂಂಸ್ತಾರಯ
ತಸ್ಯಾಂತೇ ಸಹ ರಾಧಯಾ ನಿವಸತಾತ್ ಕೃಷ್ಣಸ್ತಥಾಽಸ್ತೂಕ್ತವಾನ್ .. 9..

ಇತಿ ಶ್ರೀಮದುದಾಸೀನಪರಮಹಂಸಜ್ಞಾನದಾಸಾಖ್ಯೇನ ವಿರಚಿತಂ
ಶ್ರೀಕೃಷ್ಣದತ್ತವರಾಷ್ಟಕಂ ಸಂಪೂರ್ಣಂ .

